
Vælkomin til dyst við Løkin. 

Talan er um 21. umfar og vit møta AB. Liðini hava vunnið hvør sín innan-
hýsis dyst í ár. Tann fyrra dystin í Runavík avgjørdu vit í yvirtíðini, og tann 
seinna á Argjum avgjørdu AB í yvirtíðini. So vit kunnu staðfesta, at einki 
er liðugt, fyrr enn alt er liðugt. 

Seinasta sunnudag spældu vit toppdyst í Klaksvík. KÍ kom væl betri frá 
byrjan og vóru fult uppiborið á odda 2-0, tá dysturin gekk ímóti endanum. 
So vaknaðu okkara menn veruliga. Fyrst javnaði Petur Knudsen við einum 
frálíkum máli, tá 83 minuttir vóru spældir. Eftir hetta átti NSÍ trýstið, og 
seint inni í yvirtíðini – enn einaferð – skallaði Daniel Obbekjær bóltin í 
málið til 2-2. Í mun til stríðið ímóti KÍ taldi hetta málið 3 stig. 

Tað er tó týdningarmikið at leggja merki til, at tað eru fleiri onnur lið í od-
dastríðnum. Tað er ógvuliga skjótt hvønn vegin í fótbólti, og tey flestu 
liðini eiga ein innanhýsis dyst, áðrenn kappingin verður liðug. 

Eftir dagsins dyst verður so ein lítil steðgur í landskappingini. Steypafi-
nalan verður á skránni, og man kann siga, at ’tíverri’ fáa vit eina væl uppi-
borna pausu. Síðani spæla vit ímóti Víkingi og B36, so tað eru enn nógvir 
spennandi dystir eftir at spæla. 

Vit liggja væl fyri, men vit vita eisini, at tað skulu nógv stór tøk takast 
afturat. 

Góðan dyst. 

Saman standa vit sterk. 

Myndir: Hjalmar Jóhan Juul 

Tað hevur verið ein sonn frægd at fylgja NSÍ í ár. Tað hevur verið ein kenslub-
orin og spennandi ferð, har okkara lið ferð eftir ferð hevur givið okkum 
góðar løtur – bæði á heimavølli og úti í Evropa. 

NSÍ hevur skrivað søgu í Conference League, og samstundis liggur liðið í 
løtuni á odda í landskappingini eftir 20 umfør. Tað sigur nógv um støðið, sum 
liðið hevur víst í ár. Men tað, sum kanska hevur verið mest hugtakandi, er 
karakterurin, sum leikararnir hava víst. Tá tað hevur verið trupult, hava teir 
staðið saman, stríðst fyri hvørjum øðrum og funnið eina leið víðari. 

Hetta er ikki uttan grund. Vit síggja í ár úrslitið av einum felagi, sum gjøgnum 
nógv ár hevur uppalt góðar fótbóltsleikarar. Fleiri av okkara heilt góðu 
leikarum, sum eru uppaldir í NSÍ, eru nú komnir heim aftur til barn-
dómsfelagið, og eru í sínum bestu fótbóltsárum. Teir hava savnað sær 
nógvar royndir, bæði í føroyskum fótbólti og uttanlands, og tær royndirnar 
síggjast aftur á vøllinum. 

Tað er eisini ein styrki, at hópurin er so væl samansettur av yngri og eldri 
leikarum. Teir eldru við royndunum og teimum ungu við orku, dirvi og stó-
rum dreymi. Tað er ein sonn frægd at síggja okkara ungu stríðsmenn á sen-
trala miðvøllinum – í maskinrúminum, har dystirnir ofta verða avgjørdir. Teir 
taka ábyrgd, tora at spæla og vísa, at framtíðin hjá NSÍ sær sera spennandi 
út. 

Men eitt fótbóltslið er ikki bara teir 11, sum byrja inni. Tað er alt felagið. Og 
her hava fjeppararnir sanniliga heldur ikki ligið eftir. Trummurnar, sangurin 
og góða stuðulin hava aftur í ár verið ein stórur partur av upplivingini. Tað er 
nakað heilt serligt at standa á áskoðaraplássunum og merkja, hvussu nógv 
NSÍ-hjartað slær, tá okkara menn eru á vøllinum. 

Men enn eru nógvir dystir eftir. Einki er avgjørt, og vit vita, at nógv kann 
henda í fótbólti. Tí mugu vit dríva á og taka ein dyst í senn, sum okkara gamli 
liðskipari, Óli Hansen, plagdi at siga. 

Vit eru øll NSÍ - eitt lið, eitt felag og ein stórur hópur av fólki, sum brennur 
fyri sama máli. 

 

Saman standa vit sterk 

                                                        

 

Arnfinn Langgaard 

NSÍ’arin 



74 32 07 



MÁL 



sp/f thePetur 

Heiðavegur 15, 2A tv 

600 Saltangará 

+298 50 85 75 

petur@thepetur.com  



1 Jesper C. Sørensen (M) 
16 Torkil Skála (M) 
25 Rói Mørk Hentze (M) 
2 Rói H. Wang 
4 Dánjal Danielsen 
5 Gunnar Reynslág 
7 Bjarki Nielsen 
8 Mathias Friis 
9 Luca Ø. Thorstensen 
10 Ragnar Skála 
11 Brian Jakobsen 
13 Tóki N. Rasmussen 
14 Tróndur á Høvdanum 
15 Heðin Olsen 
17 Páll Eirik Djurhuus 
18 Phillip Sjóstein 
19 Sørin N. Samuelsen 
20 Sjúrður Henriksen 
21 Jimmy Abdul 
22 Jóan Pauli Tórsson 
23 Jón Steingrímsson 
26 Bárður E. Danielsen 
27 Jónas N. Gleðisheygg 
28 Ørvur Isfeld 
30 Moses Obule 
 
Venjari : Øssur Hansen 

1 Kristian Joensen (M) 
2 Sammy Skytte 
3 Viljormur Davidsen 
4 Daniel Obbekjær 
5 Alex Freyr Elísson 
6 Beinir Nolsøe 
7 Aron Knudsen 
8 Brandur H. Olsen 
9 Tobias Hestad 
10 Klæmint A. Olsen (L) 
11 Marius Kryger Lindh 
16 Petur Knudsen 
17 Jann Julin Benjaminsen 
18 Mórits Heini Mortensen 
22 Jóel Tróndargjógv 
23 Diktus Olsen 
24 Betuel Hansen 
28 Markus Danielsen 
29 Emil W. Joensen 
32 Bárður Jógvanson Hansen 
33 Michael Przybylski 
13 Tom Amos (M) 
30 Dánial Danielsen (M) 
 
 
 
Venjar: Sigurður Ragnar Eyjólfsson  

Heini Z. R. Viðoy  

